
ᐱᒋᐊᕐᓂᖓ 
ᑎᐹᖕᒧᑦ ᐊᐅᓚᑦᑎᓂᖅ ᐊᒻᒪ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐱᖁᔭᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᑕᐃᒪᐃᑦᑕᕆᐊᖃᖅᑎᑕᐅᕙᒃᐳᖅ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᐅᑉ ᒪᓕᒐᓕᐊᖑᓯᒪᔪᑦ ᓄᓇᕗᒻᒥᐅᑦ ᑎᐹᖕᒧᑦ 
ᐊᐅᓚᑦᑎᓂᖅ ᐊᒻᒪ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐱᖁᔭᖓᓂ.  ᐃᖅᑲᐅᒪᔭᐅᓪᓗᐊᕐᑐᖅ ᑎᐹᖕᒧᑦ ᓱᐴᖅᑐᕐᓂᖕᒧᑦ 
ᐱᖁᔭᖅ ᐊᑐᓕᕐᑕᐅᓚᐅᕐᓯᒪᖕᒪᑦ ᐅᐱᕐᖔᖅ 2021−ᒥᑦ ᑭᓯᐊᓂ  ᐊᑐᓕᕐᑎᑕᐅᓂᒃᓴᖓ ᐋᖅᑭᒃᑕᐅᓯᒪᙱᑦᑐᖅ ᓱᓕ. 
ᑖᓐᓇ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ ᖁᔭᓈᖅᑕᐅᓛᖅᑐᑦ ᐊᑐᓕᕐᑎᑕᐅᒃᐸᑦ 
ᑎᐹᖕᒧᑦ ᓱᐴᖅᑐᕐᓂᖕᒧᑦ ᐱᖁᔭᖅ.  
 
ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ ᐊᕐᕌᒍᑕᒫᖅᓯᐅᑎ ᐅᓂᒃᑳᖓ ᓇᐃᓈᕐᓯᒪᕗᖅ 
ᐊᓯᔾᔨᖅᑕᑦ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ ᐊᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᓇᔪᖕᓂᖏᓐᓂᑦ ᐊᑐᓕᕐᑎᓪᓗᒍ, ᒪᓕᒃᑕᐅᓗᓂ, ᐃᓕᓐᓂᐊᕐᑎᑦᑎᓗᑎᒃᓗ ᐊᓯᖏᓐᓂᑦ ᑎᐹᒃ ᐊᐅᓚᑕᐅᓂᖓ 
ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ. ᑖᓐᓇ ᐅᓂᒃᑳᖅ ᐄᐳᕈ 1-ᒥᑦ ᒫᑦᓯ 31, 2021-ᒧᑦ.  
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᐹᒃᒧ ᓱᕐᕋᖕᓇᖅᑐᓄᓪᓗ ᐱᓕᕆᐊᑦ, ᑎᓴᒪᓂ ᑕᒪᐃᓐᓂᒃ ᑐᕌᒐᕆᔭᖃᕐᐳᑦ:  

• ᐱᑦᑕᐃᓕᒪᑎᑦᑎᓂᖅ: ᑎᓕᐅᕆᓂᖅ ᓄᓇᕗᒻᒥᐅᓂᒃ ᐱᒋᐊᓚᐅᖅᓯᒪᖁᙱᓪᓗᒋᑦ ᑕᕝᕚᑭᒥᒃ; 
• ᓴᐳᔾᔨᓂᖅ: ᓴᐳᑎᓗᒋᑦ ᓄᓇᕗᒻᒥᐅᑦ ᓱᐳᖅᑐᖅᑑᑉ ᐳᔪᕐᓗᐊᓂᒃ; 
• ᑕᐃᒪᐃᑐᐃᓐᓇᕈᓐᓃᕐᑎᑦᑎᓂᖅ:  ᐃᓱᒪᓕᐅᕆᓂᖅ ᐃᓱᒪᒋᔭᓂᑦ ᑕᕝᕚᑭᑐᕐᐸᖕᓂᖕᓂᑦ 

ᐃᓱᒪᒋᔭᐅᖃᑦᑕᕈᓐᓃᕐᓗᓂ ᑕᐃᒪᐃᒻᒪᑦ ᓄᓇᕗᒻᒥ; ᐊᒻᒪᓗ  
• ᐊᑐᓗᐊᕈᓐᓃᕐᐸᓪᓕᐊᓂᖅ/ᐊᑐᙱᓐᓂᕐᓴᐅᓂᖅ: ᐊᔭᐅᖅᑐᐃᓗᑎᒃ ᐃᑲᔪᕐᓗᑎᒃᓗ ᓄᓇᕗᒻᒥᐅᓂᑦ 

ᓱᐴᖅᑐᖃᑦᑕᓗᐊᕈᒪᔪᓐᓃᕐᑐᓂᑦ ᓄᖅᑲᕈᒪᔪᓂᒡᓘᓐᓃᑦ. 
 
ᑕᕝᕚᑭᑐᓗᐊᖃᑦᑕᕐᑐᑦ ᓄᓇᕗᒻᒥ ᐃᓱᒫᓘᑕᐅᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 2018−ᒥᑦ, ᐃᓄᖕᓄᑦ ᐅᑭᐅᓕᑦ 12 
ᐅᖓᑖᓄᓪᓗ, ᓱᐴᖅᑐᖃᑦᑕᓚᐅᕐᑐᖅ ᐊᕕᒃᑐᕐᓯᒪᔪᓂᑦ 16%−ᖑᓚᐅᕐᐳᖅ1, ᐊᔾᔨᐸᓗᖏᑦ ᑎᑎᖅᑲᐃᑦ ᓄᓇᕗᒻᒥᑦ 
ᓇᓗᓇᐃᕐᓯᓯᒪᓪᓗᓂ ᓱᐴᖅᑐᖃᑦᑕᕐᑐᑦ 74%−ᖑᓪᓗᑎᒃ.2 ᐃᓚᖏᑦ ᓄᓇᓖᑦ ᓄᓇᕗᒻᒥᑦ ᐅᓂᒃᑳᕐᓯᒪᔪᑦ ᓱᐴᖅᑐᖃᑦᑕᖅᑐᑦ 
ᐊᒥᓲᓂᖏᓐᓂᑦ 84 ᐳᓴᓐᑎᒧᑦ. ᐊᒻᒪᒃᑲᓐᓂᖅ, 51% ᓄᓇᕗᒻᒥ ᒪᒃᑯᒃᑐᑦ ᐅᑭᐅᓕᑦ 12-19 ᓱᐴᖅᑐᖃᑦᑕᖅᑐᑦ, 
ᐅᖓᑖᓄᐊᕐᖢᓂ ᐊᕐᕕᓂᓖᖅᓱᕐᓗᒍ ᑲᓇᑕᒥᐅᓄᑦ ᖃᔅᓯᐅᓂᖏᑦ 7.7%.3 
 
ᑕᕝᕚᑭᑐᖃᑦᑕᕐᓂᕐᒧᑦ ᐋᓐᓂᐊᓕᕈᑕᐅᔪᓐᓇᓪᓚᕆᑦᑐᓂᑦ ᖃᓂᒻᒪᓯᐅᔪᓂᓪᓗ ᖃᓄᐃᒍᑎᑖᕈᑕᐅᖃᑦᑕᖅᑐᖅ ᓄᓇᕗᒻᒥᐅᓄᑦ, 
ᒪᑯᓂᖓ ᐳᕙᒃᑯᑦ ᐋᓐᓂᐊᖃᓕᕐᓗᑎᑦ, ᐳᕙᓪᓗᓕᕐᓗᑎᑦ, ᐳᕙᖏᑎᒍᑦ ᖃᓄᐃᒍᑎᖃᓕᕈᑕᐅᖃᑦᑕᖅᑐᑦ ᓄᑕᖅᑲᓂᑦ. 
ᓱᐴᕐᑐᖃᑦᑕᕐᖢᓂ ᓴᙲᒃᑎᑦᑎᓐᓇᕐᑐ ᑎᒥᐅᑉ ᓴᐴᓘᑕᖏᓐᓂᑦ ᓱᕋᐃᕙᒃᖢᑎᒃᓗ ᐳᕙᖕᓂ, ᐊᓯᖏᓐᓂᓪᓗ, 
ᐊᑦᑕᕐᓇᕐᓯᕚᓪᓕᕈᑎᕙᒃᖢᓂᓗ ᐋᓐᓂᐊᕐᔪᐊᒥ ᓄᕙᒡᔪᐊᕐᓇᖅ-19−ᑐᑦ. 

 
1 2018 ᑲᓇᑕᒥᐅᓄᑦ ᓄᓇᓕᖕᓂ ᖃᐅᔨᓴᕐᓂᖅ ᐃᓚᖃᙱᓚᖅ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᕐᓂᒃ ᐅᖃᐅᓯᖃᓕᕌᖓᒥ ᑲᓇᑕᓕᒫᒥ 
ᐊᑐᖅᑕᐅᕙᒃᑐᓂᒃ. ᑕᐃᒪᐃᑎᑦᑎᔪᖅ, ᑲᑎᖅᓱᖅᓯᒪᔪᑦ ᓄᓇᕗᒻᒧᑦ ᐱᔭᐅᔭᕆᐊᖃᖅᑐᑦ 2014−ᒥᙶᖅᑐᓂᒃ ᖃᐅᔨᓴᕈᑎᓂᒃ; ᑲᓇᑕᒥ 
ᑭᒡᓕᓯᓂᐊᖅᑎᒃᑯᑦ, ᔫᓂ 25, 2019, "ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓱᓕᔪᑦ ᑎᑎᕋᕐᕕᒃᓴᑦ - ᓱᐴᖅᑐᕐᓂᖅ, 2018." 
2 ᑖᒃᑯᐊ ᓇᐃᓴᖅᑕᐅᓯᒪᔪᑦ (74%−ᓗ 16%−ᓗ) ᐱᔭᐅᓯᒪᔫᒃ ᐊᔾᔨᒌᙱᑦᑐᓂᑦ ᓇᐃᓴᖅᑕᕕᓂᖕᓂᑦ: ᐱᒋᔭᐅᔪᓂᑦ ᐱᐅᓂᖏᓐᓄᑦ 
ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ ᐊᒻᒪᓗ ᑲᓇᑕᒥ ᓄᓇᓕᖕᓂᑦ ᐋᓐᓂᐊᖃᙱᓐᓂᕐᒧᑦ ᖃᐅᔨᓴᕐᓂᖅ, ᑖᒃᑯᐊᒃ. ᑖᒃᑯᐊ ᑲᓇᑕᒥᑦ 
ᓄᓇᓕᖕᓂᑦ ᐋᓐᓂᐊᖃᙱᓐᓂᕐᒧᑦ ᖃᐅᔨᓴᕈᑎ ᕿᒥᕐᕈᕙᒃᑲᖢᐊᕐᖢᑎᒃ ᓱᐴᖅᑐᕐᐸᒃᑐᓂᑦ ᑲᓇᑕᒥ, ᓄᓇᕗᓪᓗ, ᐱᒋᔭᐅᔪᓂᑦ 
ᐱᐅᓂᖏᓐᓄᑦ ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ ᓱᓕᓂᕐᓴᓂᑦ ᖃᐅᔨᓴᕈᑎᖃᖅᐸᒃᑐᑦ. ᓲᕐᓗ, ᐱᒋᔭᐅᔪᓂᑦ ᐱᐅᓂᖏᓐᓄᑦ 
ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ ᓄᓇᕗᒻᒥᐅᓂᑦ ᐅᐸᒃᖢᑎᒃ ᐅᖃᐅᓯᖕᒥᓪᓗ ᓂᕈᐊᕆᔭᖃᕐᖢᑎᒃ, ᑲᓇᑕᒥᑦᓄᓇᓕᖕᓂᑦ 
ᐋᓐᓂᐊᖃᙱᓐᓂᕐᒧᑦ ᖃᐅᔨᓴᖃᑦᑕᕐᑐᓪᓕ ᐅᖃᓘᑎᒃᑯᑦ ᖃᓪᓗᓈᑐᑦ ᐅᐃᕖᑐᓪᓗ.  Lᐱᒋᔭᐅᔪᓂᑦ ᐱᐅᓂᖏᓐᓄᑦ 
ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕈᑎᖏᑦ ᐊᔾᔨᖃᕐᒥᔪᐃᑦᑕᐅᖅ ᑭᖑᓪᓕᖅᐹᖑᓚᐅᕐᑐᒥ ᐃᓄᖕᓂᑦ ᐋᓐᓂᐊᖅᑕᐃᓕᒪᓂᕐᒧᑦ ᖃᐅᔨᓴᕈᑎᓂᑦ. 
3 ᑲᓇᑕᒥᐅᓄᑦ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕈᑎ, 2014.  

ᐱᓕᕆᐊᖑᓯᒪᔪ ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓᓄᑦ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᒪᒋᔭᖃᓚᐅᕐᑐᑦ ᐱᓕᕆᐊᖑᓂᖏᓐᓂᑦ ᑎᐹᒃ ᐊᐅᓚᑕᐅᓂᖓ 
ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ ᒪᓕᒃᑕᐅᔭᕆᐊᓕᓪᓗ ᐊᑐᓕᕐᑎᑕᐅᓚᐅᕐᑎᓪᓗᒋ 2004−ᒥᑦ 
2007−ᒥᓗ. ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ ᓇᓗᓇᐃᕐᓯᓯᒪᔪᖅ ᖃᓄᖅ, 
ᖃᖓ ᐊᒻᒪᓗ ᑭᓇᒧ ᑕᕝᕚᑭ ᐊᑐᕐᑕᐅᔪᓐᓇᕐᒪᖔ ᓂᐅᕕᐊᒃᓴᐅᓗᓂᓗ ᓄᓇᕗᒻᒥᑦ, ᑲᒪᒋᔭᓕ ᐅᔾᔨᖅᓱᕐᓂᖕᓂᑦ ᑕᕝᕚᑭᓂ 
ᓂᐅᕕᐊᒃᓴᖃᓲᓂ, ᖃᓄᐃᓕᓯᔪᓐᓇᕐᒪᖔᖏᓪᓗ ᒪᓕᙱᒃᑯᑎᑦ ᐅᑯᓂᖓ ᒪᓕᒃᑕᐅᔭᕆᐊᓕᖕᓂᑦ. 
 
ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓ ᒪᕐᕉᖕᓂᒃ ᑐᙵᕕᖏᑎᒍᑦ ᑐᕌᒐᖃᖅᑐᑦ: 

• ᐅᔾᔨᕐᓇᖅᓯᑎᑦᑎᓗᑎᒃ ᓴᐳᔾᔨᓯᒪᓗᑎᒡᓗ ᖃᓄᐃᙱᑦᑐᓐᓇᕐᓂᖏᓐᓂᒃ ᐃᓅᑦᑎᐊᕈᓐᓇᕐᓂᖏᓐᓄᓪᓗ 
ᓄᓇᕗᒻᒥᐅᑦ ᓇᓗᙱᑦᑎᐊᕐᓂᒃᑯᑦ ᑕᒪᒃᑯᐊ ᑭᒃᑯᑐᐃᓐᓇᓄᑦ ᐃᓂᒋᔭᐅᕙᒃᑐᑦ ᐃᖅᑲᓇᐃᔭᕐᕕᒋᔭᐅᕙᒃᑐᓪᓗ 
ᓱᐴᖅᑐᕐᓇᙱᒃᑲᓗᐊᕐᒪᖔᑕ; ᐊᒻᒪᓗ 

• ᒥᑭᒡᓕᒋᐊᖅᑎᑦᑎᔪᒪᓂᕐᒧᑦ ᐊᑐᕈᓐᓇᕐᓂᕐᒥᒃ ᑕᕝᕚᑭᓂᒃ, ᐱᓗᐊᙳᐊᖅᖢᓂ ᒪᒃᑯᒃᑐᓄᑦ, ᐅᑯᑎᒎᓇᖅ 
ᐊᔪᖅᑎᑦᑎᓂᒃᑯᑦ ᑕᑯᒃᓴᐅᑎᑦᑎᓂᕐᒥᒃ ᓂᐅᕐᕈᑎᖃᕐᓂᕐᒥᒡᓗ ᑕᕝᕚᑭᓂᒃ. 

  
ᑕᕝᕚᑭᒧᑦ ᐊᐅᓚᑦᑎᓂᖅ ᒪᓕᒐᖏᑦ ᐱᒻᒪᕆᐅᖕᒪᑕ ᐃᓚᒋᔭᐅᓪᓗᓂ ᓄᓇᕗᑦ ᐱᕙᒌᔭᐅᑎᒃᓴᖏᓐᓂᑦ 
ᑕᕝᕚᑭᑐᓗᐊᕐᕈᓐᓃᕐᑎᑦᑎᓇᓱᒃᓗᑎᒃ. 
 
2020/2021 ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ−ᒨᖓᔪᓄᑦ 
ᐱᕙᓪᓕᐊᓂᐅᔪᑦ  
 
ᓴᖅᑭᑕᐅᓂᖓ ᑎᐹᖕᒧᑦ ᓱᐴᖅᑐᕐᓂᖕᒧᑦ ᐱᖁᔭᖅ 
ᒫᓐᓇᒧᑦ ᑎᑭᖦᖢᒍ, ᐋᓐᓂᐊᖃᕐᓇᙱᑦᑐᓕᕆᔨᑦ ᑲᒪᓪᓗᐊᑕᖅᓯᒪᕗᑦ ᑕᕝᕚᑭᒧᑦ ᐊᐅᓚᑦᑎᔾᔪᑎᒋᓇᓱᒃᑕᖓᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ, ᓄᓇᓕᖕᓂ ᐱᓕᕆᐊᖑᑎᑕᐅᔪᓂᑦ, ᐊᒻᒪ ᐱᔨᑦᑎᕋᐅᑎᓂᑦ. ᑲᑎᙵᓗᑎᒃ ᑕᕝᕚᑭ 
ᐊᐅᓚᑕᐅᓂᖓᓄ ᐅᐸᓗᖓᐃᔭᐅᑎ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑦᑎᓚᐅᕐᐳᑦ ᓄᑖᒥ ᑎᐹᖕᒧᑦ ᓱᐴᖅᑐᕐᓂᖕᒧᑦ 
ᐱᖁᔭᖅ ᐃᓇᖏᕐᓂᐊᕐᓗᒍ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ. ᐅᓪᓗᒥᒧᑦ 
ᐊᖑᒻᒪᑎᔪᓂᒃ ᒪᓕᒐᓕᐊᖑᔪᒪᔪᑦ ᐱᒻᒪᕆᐊᓘᓪᓗᓂ ᐊᑐᖅᑕᐅᔪᓐᓇᖅᐳᖅ, ᐃᑲᔪᕈᑕᐅᓂᐊᕐᓗᓂ 
ᑕᕝᕚᑭᑐᖅᐸᖕᓂᕆᔭᖏᓐᓂᒃ ᐊᑦᑎᒃᓯᒋᐊᕈᑕᐅᓗᓂ, ᓴᐳᔾᔨᓯᒪᓗᓂᓗ ᐃᓄᐃᑦ ᖃᓄᐃᙱᑦᑎᐊᕈᓐᓇᕐᓂᖏᓐᓂᒃ. 
ᑕᐃᒪᒃᑲᓗᐊᖅᑎᓪᓗᒍᓕ, ᓴᓂᕌᒍᑦ ᐃᓚᖏᑦ ᐱᒻᒪᕆᐊᓗᐃᑦ ᐋᖅᑭᒋᐊᕈᑕᐅᔪᑦ ᓴᖅᑭᑕᐅᓯᒪᔪᑦ 2018ᖑᑎᓪᓗᒍ, 
ᓄᓇᕗᒻᒥ ᑕᕝᕚᑭᒥᑦ ᐊᐅᓚᑦᑎᓂᕐᒧᑦ ᒪᓕᒐᓕᐊᖑᔪᖅ ᐋᖅᑭᒋᐊᖅᑕᐅᓚᐅᖅᓯᒪᙱᑦᑐᖅ ᐅᑭᐅᑦ 15 ᓈᓯᒪᓕᖅᑐᑦ, 
ᐊᒻᒪᓗ ᓄᑖᙳᕆᐊᖅᑕᐅᔭᕆᐊᖃᓕᖅᑐᖅ ᑖᓐᓇ ᒪᓕᒐᓕᐊᖑᓯᒪᔪᖅ ᐊᑑᑎᖃᑦᑎᐊᖅᑑᖁᓪᓗᒍ. 
 
2020/21−ᒥ, ᑕᕝᕚᑭᒧ ᓱᕐᕋᖕᓇᕐᑐᓄᓪᓗ ᐱᓕᕆᐊᖅ ᐱᓕᕆᐊᖑᐃᓐᓇᕐᖢᓂ ᓴᖅᑭᑦᑎᓇᓱᒃᖢᑎᒃ ᓄᑖᒥ ᐱᖁᔭᖕᒥᑦ, 
ᓴᖅᑭᑕᐅᓚᐅᕐᓯᒪᔪᖅ ᓯᑎᐱᕆ 2020−ᒥᑦ.  ᐊᑐᓕᕐᑕᐅᓂᖓ ᓄᑖᖅ ᐱᖁᔭᖅ ᐃᓕᔭᐅᓯᒪᓂᐊᕐᑐᖅ ᐊᕐᕌᒍ ᐅᓂᒃᑳᖓᓂ 
ᐱᒋᐊᕐᓚᐅᕐᒪ ᐅᐱᕐᖔᖅ 2021. 
 
ᑖᓐᓇ ᑎᐹᖕᒧᑦ ᓱᐴᖅᑐᕐᓂᖕᒧᑦ ᐱᖁᔭᖅ ᐋᖅᑭᒃᓯᒪᔪᖅ ᑎᓴᒪᐃᓕᖓᔪᓂ ᐱᔾᔪᑎᖃᕐᖢᓂ. ᐱᔾᔪᑕᐅᔪᑦ ᓇᓕᒧᑦᑎᑦ 
ᑐᕌᒐᕆᔭᐅᔪᑦᓂᑦ ᑎᑭᑕᐅᓇᓱᐊᖅᑐᓂᓪᓗ ᒫᓐᓇ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ 
ᐱᖁᔭᖅ. ᓄᑖᖅ ᐱᖁᔭᖅ ᐃᓚᓕᐅᔾᔨᓯᒪᔪᖅ ᐱᐅᓛᒃᑯᑦ ᐊᑐᕈᓐᓇᖅᑐᓂᑦ ᑕᕝᕚᑭᒥᑦ ᐊᐅᓚᑦᑎᓂᕐᒥᑦ ᐊᒻᒪᓗ ᒫᓐᓇ 
ᐊᑐᖅᑕᐅᔪᒥᑦ ᒪᓕᒐᓕᐊᕆᔭᐅᓯᒪᔪᒥᑦ. ᐊᓯᔾᔨᕐᑕᐅᔪᑦ ᒪᓕᒐᒧᑦ ᐅᑯᐊ: 

1. ᓴᐳᑎᓗᒋᑦ ᓄᓇᕗᒻᒥᐅᑦ ᓱᐴᖅᑐᖅᑕᐅᔫᑉ ᐳᔪᖓᓂᒃ ᓇᐃᒪᓂᕐᒥᑦ. 
• ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓱᐴᕐᑐᕐᓇᕈᓐᓃᕐᓗᑎᒃ, ᐃᓚᓕᐅᑎᓗᒋᑦ ᓄᓇᕗᑦ ᒐᕙᒪᒃᑯᖏᑦᑕ 

ᐃᖅᑲᓇᐃᔭᖅᑎᓄᑦ ᐃᒡᓗᐃᑦ. 
• ᓱᐴᖅᑐᖅᑎᑦᑎᕙᙱᓪᓗᑎᒃ ᓄᓇᓯᐅᑎᓂᑦ—ᑎᓴᒪᓕᖕᓂᓪᓗ, ᖃᒧᑕᐅᔭᓂᓪᓗ, 

ᐅᒥᐊᖕᒥᓪᓗ−ᐃᓄᒃᑕᖃᕐᑎᓪᓗᒍ ᐅᑭᐅᓖᑦ 19 ᑐᖔᓂᑦ.  
• ᐱᔪᓐᓇᕐᓂᖃᕐᓗᑎᒃ ᑎᒃᑯᐊᕐᓯᓂᐊᕐᓗᑎᒃ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓂᑦ ᒪᓕᒐᕐᓂᑦ 

ᐊᑐᖅᑎᑦᓯᔨᓂᑦ.  
2. ᐃᓄᐃᑦ ᑕᕝᕚᑭᑐᖅᑕᐃᓕᒪ ᐱᓗᐊᖅᑐᒥᒃ ᓄᑕᖅᑲᑦ ᐊᒻᒪ ᒪᒃᑯᒃᑐᐃᓪᓗ. 

• ᐱᔭᐅᑎᑕᐅᕙᙱᓪᓗᑎᒃ ᑎᐱᑎᕐᓯᒪᔪᓂ ᑕᕝᕚᑭᓂᑦ. 
• ᑕᕝᕚᑭᑐᖅᑕᐃᓕᒪᑎᑦᑎᓗᑎᑦ 9ᒦᑕᑦ ᐅᖓᓯᖕᓂᓕᖕᓂᑦ ᐃᓕᓐᓂᐊᕐᕕᖕᓂᑦ. 
• ᒪᓕᒐᕐᓂᑦ ᐊᑐᖅᑎᑦᑎᔨᑦ ᐱᔪᓐᓇᕐᓂᕐᑖᕐᑎᑕᐅᓗᑎᒃ ᐊᑐᕈᓐᓃᖅᑎᑦᓯᓂᖕᒥᑦ ᓂᐅᕕᕐᕕᐅᑉ 

ᑕᕝᕚᑭᖃᕈᓐᓇᐅᑎᐊᓂ ᓯᖁᒥᑦᑎᓂᖕᒧᑦ. 
• ᑕᕝᕚᑭᓂ ᓂᐅᖅᑐᒐᓂᓪᓗ ᓂᐅᕕᐊᒃᓴᖃᕐᐸᒃᑐᑦ ᐅᓂᒃᑳᓕᐅᕆᐊᖃᕐᐸᒃᓗᑎᒃ ᐊᕐᕌᒎᒃ ᒪᕐᕈᑕᒫᑦ.  
• ᐅᑭᐅᑭᓛᖑᔪᑦ ᖁᕝᕙᕆᐊᕐᓄᒋᑦ ᓂᐅᕕᕈᓐᓇᕐᑐᑦ ᑕᕝᕚᑭᓂ/ᓂᐅᖅᑐᒐᓄ ᑭᓱᑯᓘᔭᑦ, ᓲᕐᓗ ᐃᒧᓯᔾᔪᑎᑦ 

ᓱᐴᖅᑑᑎᓪᓗ, 19−ᒧᑦ. 
3. ᑕᑯᔅᓴᐅᖏᓐᓂᖅᓴᐅᔾᔫᒥᓕᖁᓪᓗᒋᑦ ᑕᕝᕚᑭᑐᖅᑐᑦ ᐅᕙᓗ ᓱᐴᖅᑐᖅᑐᑦ. 

• ᑭᒡᓕᖃᖅᑎᑕᐅᓗᑎᒃ ᐊᑭᓄᑦ ᓴᖅᑭᔮᖅᑎᑕᐅᓲᑦ ᓂᐅᕕᕐᕕᖕᓂᑦ. 
• ᐱᑕᖃᕈᓐᓃᖅᑎᓪᓗᒋᑦ ᓴᖅᑭᔮᕆᐊᖃᖅᑎᑕᐅᔪᑦ ᐋᓐᓂᐊᒧᑦ ᐅᑭᐅᑭᑦᑐᓄᓪᓗ−ᓂᐅᕕᐊᒃᓴᑦ ᒥᒃᓵᓄᑦ 

ᓂᐅᕕᕐᕕᖕᒧᐊᖅᑕᐅᓗᑎᒃ.  
• ᑕᕝᕚᑭᓕᐅᖅᑏᑦ ᓂᐅᕕᕐᕕᖕᓂᑦ ᓂᐅᕕᖁᔨᓂᖕᒨᖓᔪᓂᑦ ᓴᖅᑭᔮᖅᑎᑕᐅᕙᙱᓪᓗᑎᒃ ᑕᕝᕚᑭᓄᑦ 

ᓂᐅᕕᐊᒃᓴᓅᖓᔪᓂᑦ. 
• ᓴᖅᑭᑦᑎᓗᑎᒃ ᓴᙱᔪᓂ ᒪᓕᒋᐊᓕᖕᓂᒃ ᑐᙵᕕᖕᓂᑦ ᐊᔾᔨᐅᙱᑦᑐᓄᑦ ᓂᐅᕕᕐᕕᖕᓄᑦ. 

4. ᒪᓕᒐᓕᐅᖅᑕᐅᓗᑎᑦ ᓄᑖᖅ ᓴᖅᑭᖅᑕᐅᕙᓪᓕᐊᔪᑦ, ᓲᕐᓗ ᐃᒪᖃᕆᐊᓖᑦ ᓱᐴᖅᑑᑏᑦ. 
• ᐱᑕᖃᖅᑎᑕᐅᙱᓪᓗᑎᒃ ᑎᐱᓖᑦ ᑕᕝᕚᑭᖃᙱᑦᑐᑦ ᐃᒪᕐᒨᕆᐊᓖᑦ ᓱᐴᖅᑑᑎᒧᑦ.  
• ᒪᓕᒐᓕᐅᕐᓗᒋᑦ ᓱᐴᖅᑑᑎᙳᐊᑦ. 
• ᓂᐅᕕᖅᑎᑦᑎᕙᙱᓪᓗᑎᒃ ᐃᓄᖕᓄᑦ ᐅᑭᐅᓖᑦ 19 ᑐᖔᓂᑦ. 
• ᓂᐅᕕᐊᒃᓴᖃᖅᐸᙱᓪᓗᑎᒃ ᑕᕝᕚᑭᓂᑦ ᐱᖃᕆᐊᖃᙱᑦᑐᑦ. 
• ᑎᐱᓖᑦ ᐱᑦᑕᐃᓕᑎᑕᐅᓗᑎᒃ ᑭᓯᐊᓂ ᑕᕝᕚᑭ. 
• ᑭᒡᓕᖃᕐᑎᑕᐅᓗᑎᒃ ᓴᖅᑭᔮᖅᑎᑕᐅᕙᒃᑐᑦ ᓴᖅᑭᔮᒐᓪᓗ ᐊᔾᔨᐸᓗᓖᑦ ᑕᕝᕚᑭᒥᑦ. 
• ᑭᒡᓕᖃᕐᑎᑕᐅᓗᑎᒃ ᑕᕝᕚᑭᒦᑦᑐᖅ ᐅᐃᕆᓐᓇᖅᑐᖅ ᓂᐅᖅᑐᒐᓂᑦ.  

 
ᐅᓇ ᓄᑖᖅ ᐱᖁᔭᖅ ᐊᑐᕆᐊᖃᓪᓚᕆᑦᑐᖅ ᐱᕚᓪᓕᐊᕆᐊᖅᑎᑦᑎᓂᕐᒧᑦ ᑕᕝᕚᑭᓂᑦ ᐊᐅᓚᑦᑎᓂᕐᒧᑦ ᓄᓇᕗᒻᒥ, ᑖᓐᓇ 
ᐊᓪᓗᕆᐊᕈᑕᐅᔪᖅ ᓄᓇᕗᒻᒥᐅᓄᑦ ᐃᑲᔪᖅᑐᖅᑕᐅᓪᓚᕆᑦᑐᓂ. ᑐᓴᖅᑕᐅᔪᑦ ᓄᓇᓕᖕᓂᑦ ᐱᖃᖃᑕᐅᔪᓂᓪᓗ 
ᑐᓴᕋᓱᒃᑎᓪᓗᒋ ᓇᓗᓇᕈᓐᓃᓚᐅᕐᑐᖅ ᐊᒥᓲᓂᕐᓴᐃᑦ ᓄᓇᕗᒻᒥᐅᑦ ᓈᒻᒪᒍᓱᖕᓂᖏᑦ ᐊᓯᔾᔨᕐᑐᓂᑦ.   
 

ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ ᑐᓴᕋᓱᖕᓂᖕᒧᑦ ᐅᓂᒃᑳᖅ 
ᐅᑐᐱᕆ 2020−ᒥᑦ, ᓴᖅᑭᑦᑎᓕᕐᑎᓪᓗᒋ ᓄᑖᒥ ᐱᖁᔭᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑦᑎᓚᐅᕐᐳᑦ ᑐᓴᕋᓲᑎᓄᑦ 
ᐅᓂᒃᑳᓂ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ ᕿᒥᕐᕈᔭᐅᓂᖓᓂ: ᑐᓴᖅᓯᒪᔭᕗᑦ 
ᓄᓇᕗᒻᒥᐅᓂᑦ. ᐅᓇ ᐅᓂᒃᑳᖅ ᓴᖅᑭᑎᑦᑎᔪᖅ ᑐᓴᖅᑕᐅᓚᐅᕐᑐᓂ ᓄᓇᕗᒻᒥᐅᓂ ᓄᓇᓕᖕᓂᑦ ᐱᖃᖃᑕᐅᔪᓂᓪᓗ 
ᑐᓴᕋᓱᒃᑎᓪᓗᒋᑦ ᕕᕗᐊᕆᒥ ᒪᐃᒧ 2020−ᒥᑦ. ᐅᓇ ᐅᓂᒃᑳᖅ ᐊᑐᐃᓐᓇᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᑭᐊᖅᑭᕕᐊᓂ.  

ᑕᒪᒃᑯᐊ ᐅᖃᐅᓯᐅᔪᕕᓃᑦ ᐋᖅᑭᒃᓯᒪᓕᖅᑎᑕᐅᔪᓐᓇᖅᐳᑦ ᐱᖓᓱᐃᓕᑎᑕᐅᓗᑎᒃ 
ᐃᓱᒪᒋᔭᒃᓴᐅᓗᑎᒃ:  

1. ᐃᓄᐃᑦ ᐱᔾᔪᑎᖃᕐᓂᖅᓴᐅᔪᒪᕗᑦ ᐃᓕᓐᓂᐊᖅᑐᓕᕆᓂᕐᒥᒃ ᐃᓐᓇᕐᓄᑦ ᐊᖓᔪᖅᑳᓄᓪᓗ;  
2. ᐃᓄᐃᑦ ᐱᔾᔪᑎᖃᕐᓂᖅᓴᐅᔪᒪᕗᑦ ᐊᑐᖅᑎᑦᑎᓪᓚᕆᖕᓂᕐᒥᒃ; ᐊᒻᒪᓗ  
3. ᐃᓄᐃᑦ ᐃᑲᔪᖅᑐᐃᕗᑦ ᐊᓯᔾᔨᕆᐊᖅᑕᐅᔪᒪᔪᓂᒃ. 

 
ᐃᓚᒋᔭᐅᖕᒥᔪᖅ ᑐᓴᐅᒪᔭᐅᓗᑎᒃ ᐱᖁᔭᕐᒧᑦ ᐱᕙᓪᓕᐊᓂᕆᔭᐅᔪᖅ, ᐅᓂᒃᑳᒥᒃ ᖃᐅᔨᔭᐅᔪᑦ ᐊᑐᖅᑕᐅᖃᑦᑕᕐᓂᐊᖅᐳᑦ 
ᐱᐅᓯᒋᐊᕈᑕᐅᓇᓱᒡᓗᑎᒃ ᐊᒃᓱᕉᑕᐅᕙᒌᖅᐸᒃᑐᓂᒃ ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪ ᐱᓕᕆᑎᑦᑎᓂᕐᒥᒃ. 
 
ᑐᓴᐅᒪᖃᑦᑕᐅᑎᓂᖅ, ᐃᓕᓐᓂᐊᕐᓂᖅ, ᐱᓕᒻᒪᒃᓴᕐᓂᖅ, ᐊᑐᓕᕐᑎᑦᑎᓂᕐᓗ 
ᐊᒻᒪᓗᑦᑕᐅᖅ ᓄᑖᙳᕆᐊᕋᓱᒃᓗᒋᑦ ᒪᓕᒐᓕᐊᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᓯᒪᓕᖕᒥᔪᑦ 
ᐃᓕᑦᑎᕚᓪᓕᕐᑎᑦᑎᓇᓱᒃᖢᑎᒃ ᓄᓇᕗᒻᒥᓂᑦ ᐱᖃᖃᑕᐅᔪᓂᓪᓗ ᐊᑐᕐᑕᐅᔭᕆᐊᓕᖕᓂᑦ ᑎᐹᒃ ᐊᐅᓚᑕᐅᓂᖓ 
ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ. 
 
ᐋᖅᑭᒋᐊᖅᑕᐅᓂᖏᓐᓄᑦ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ 2018−ᒥᑦ, ᑎᐹᒃᒧ 
ᓱᕐᕋᖕᓇᖅᑐᓄᓪᓗ ᐱᓕᕆᐊᑦ ᐱᒋᐊᕈᑕᐅᓚᐅᕐᐳᖅ ᑎᑎᖅᑲᓂ ᓯᐊᒻᒪᒃᑎᕆᓂᖕᒧᑦ ᐱᓕᕆᐊᒥ ᐃᓚᒋᐊᕋᓱᒃᖢᒍ 
ᐃᓕᑉᐹᓕᕈᑎᒃᓴᐃᑦ ᐊᑐᕐᑎᑦᑎᓂᖕᒧᓪᓗ ᐱᓇᔫᑎᑦ. ᑎᐹᒃᒧ ᓱᕐᕋᖕᓇᖅᑐᓄᓪᓗ ᐱᓕᕆᐊᑦ ᓯᐊᒻᒪᒃᑎᕆᓚᐅᕐᑐᑦ 1,400 
ᓱᐴᖅᑐᕆᐊᖃᙱᑦᑐᑦ ᑎᑎᖅᑲᓂᑎ ᑕᒪᐃᓐᓂ ᐃᓕᓴᕆᔭᐅᓯᒪᔪᓕᒫᑎᒍ ᐅᖃᐅᓯᒃᑯᑦ ᓄᓇᕗᒻᒥᑦ. ᐅᑯᐊ ᑎᑎᖅᑲᐃᑦ 
ᓇᓗᓇᐃᔭᑦᑎᐊᕐᓯᒪᔪᑦ ᓱᐴᕐᑐᕆᐊᖃᙱᓐᓂᖏᓐᓂᑦ ᑕᐃᔭᐅᓯᒪᔪᓂᑦ. ᐅᑯᐊ ᑎᑎᖅᑲᐃᑦ ᓴᖅᑭᑕᐅᓚᐅᕐᓯᒪᔪᑦ 
ᐋᖅᑭᒃᑕᐅᓪᓗᑎᒃᓗ ᐅᑭᐅᖅᑕᖅᑑᑉ ᓯᓚᖓᓂ ᓇᐸᔪᓐᓇᕐᓗᑎᒃ ᓴᖅᑭᔮᕐᓗᑎᒃᓗ ᑐᓴᐅᒪᔭᒃᓴᑦ ᓇᒥᓪᓚᕆᒃ ᓄᓇᓕᖕᓂᑦ.  
 
ᑎᑎᖅᑲᐃᑦ ᐃᓕᔭᐅᓚᐅᕐᑐᑦ ᐅᑯᓇᓂ: 

• ᐃᓕᓐᓂᐊᕐᕕᖕᓂᑦ; 
• ᐸᐃᕆᕕᖕᓂᑦ; 
• ᐊᓃᙳᐊᕐᕕᖕᓂᑦ; 
• ᐋᓐᓂᐊᕕᖕᓂᑦ; 
• ᕿᑭᖅᑕᓂ ᐋᓐᓂᐊᕕᐊᓗᖕᒥ; 
• ᐃᒡᓗᕐᔪᐊᓂᑦ; 
• ᓇᖕᒥᓂᖁᑎᒋᔭᐅᔪᑦ ᑭᒡᓕᖏᑦ ᓱᐴᕐᑐᕐᕕᐅᔭᕆᐊᖃᙱᑦᑐᓂᑦ; ᐊᒻᒪᓗ 
• ᓄᓇᓕᖕᓂᑦ ᖃᓄᐃᓕᐅᕐᕕᐅᓲᑦ, ᐃᓄᒃᑯᕕᖕᓂᑦ, ᐱᙳᐊᕐᕕᖕᓂᑦ. 

 
ᑎᐹᒃᒧ ᓱᕐᕋᖕᓇᖅᑐᓄᓪᓗ ᐱᓕᕆᐊᑦ ᐱᓕᕆᖃᑎᖃᓚᐅᕐᐳᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ 
ᑎᑎᖅᑲᐃᑦ ᐃᓕᔭᐅᓂᐊᕐᓗᑎᒃ ᓯᓚᑖᓂ ᓄᓇᕗᑦ ᒐᕙᒪᒃᑯᑦ ᐊᐅᓚᑕᓕᒫᖏᓐᓂᑦ ᐃᒡᓗᕐᔪᐊᓂ ᓄᓇᕗᒻᒥᑦ ᐊᒻᒪᓗ 
ᒪᓂᒪᐃᖏᓐᓇᕐᑐᐃᑦ ᑎᑎᖅᑲᓂ ᐱᔭᕆᐊᖃᕐᐸᑕ. 
 
ᐊᒻᒪᓗᑦᑕᐅᖅ, ᑎᐹᒃᒧ ᓱᕐᕋᖕᓇᖅᑐᓄᓪᓗ ᐱᓕᕆᐊᑦ ᓴᖅᑭᑦᑎᓚᐅᕐᑐᑦ ᑐᓴᐅᒪᖃᑦᑕᐅᑎᓂᖕᒧᑦ ᐸᖕᓇᐅᑎᒥᑦ 
ᐱᖃᖃᑕᐅᔪᓄ ᐊᒃᑐᕐᑕᐅᓚᐅᕐᑐᑦ 2018−ᒥᑦ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ 
ᐋᖅᑭᒋᐊᕐᑕᓄ ᓴᙱᒃᑎᓐᓇᓱᒃᖢᓂᔾᔪᒃ ᓱᐴᕐᑐᕐᕕᐅᔭᕆᐊᖃᙱᑦᑐᑦ ᓂᐅᕕᐊᒃᓴᓕᓪᓗ ᒪᓕᒋᐊᖃᕐᓂᖏᑦ. ᑎᑎᖅᑲᐃᑦ 
ᓇᒃᓯᐅᑎᔭᐅᓚᐅᕐᑐᑦ ᐋᓐᓂᐊᕕᖕᓄᑦ, ᐃᓕᓐᓂᐊᕐᕕᖕᓄᑦ, ᐃᖅᑲᓇᐃᔭᕐᕕᖕᓄᑦ, ᕼᐋᒻᒪᓚᑦᑯᑦ ᑎᑎᕋᕐᕕᖏᓐᓄᑦ, 
ᓂᐅᕕᕐᕕᖕᓄᑦ, ᓄᓇᓕᖕᒥᐅᓄᓪᓗ. ᐊᓯᔾᔩᒃᑲᓐᓂᓛᕋᓗᐊᕐᓗᑎᒃ ᑖᓐᓇ ᑎᐹᖕᒧᑦ ᓱᐴᖅᑐᕐᓂᖕᒧᑦ ᐱᖁᔭᖅ ᐊᑐᓕᕐᐸᑦ, 
ᑐᓴᐅᒪᖃᑦᑕᐅᑎᔾᔪᑏᑦ ᐃᑲᔪᖅᑐᐃᓂᐊᕐᑐᑦ ᑎᐹᖕᒧᑦ ᓱᐴᖅᑐᕐᓂᖕᒧᑦ ᐱᖁᔭᖅ ᓴᖅᑭᔮᕐᑎᒋᐊᓪᓚᒃᓗᑎᒃ ᓄᓇᕗᒻᒥᑦ 
ᓱᐴᕐᑐᕐᕕᐅᔭᕆᐊᖃᙱᑦᑐᑐᑦ ᓇᓗᓇᐃᔭᐃᓗᑎᒃᓗ ᖃᓄᐃᒻᒪ ᐱᓪᓗᐊᑕᐅᖕᒪᖔᖏ ᓴᐳᔾᔨᓂᐊᕐᓗᑎᒃ ᐃᓄᐃᑦ 
ᖃᓄᐃᙱᑦᑎᐊᕐᓂᖏᓐᓂᑦ. 

ᖃᕆᑕᐅᔭᒃᑯᑦ ᑲᑎᒪᓚᐅᕐᑐᑦ ᓯᑎᐱᕆ 2020−ᒥ, ᐋᖓᔮᕐᑐᕐᐸᖕᓂᖕᒧᑦ ᐅᔾᔨᕈᓱᖕᓇᐅᑉ ᑕᖅᑭᐊᓂ, ᓄᓇᓕᖕᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᓂᑦ. ᐱᓕᕆᐊᖑᓪᖢᐊᑕᓚᐅᕐᑐᖅ ᖃᕆᑕᐅᔭᒃᑯᑦ ᑲᑎᒪᓪᓗᑎᒃ ᕿᒥᕐᕈᔭᐅᓪᓗᓂ 
ᑕᕝᕚᑭᒧᑦ ᒪᓕᒐᖓ. ᐅᖃᐅᓯᐅᓚᐅᕐᑐᑦ ᐅᖓᓯᒋᐊᖃᕐᕕᐅᔪᑦ, ᓱᐴᕐᑐᕐᕕᐅᔭᕆᐊᖃᙱᑦᑐᑦ ᐊᒻᒪᓗ ᓴᖅᑭᑕᐅᓂᖏᑦ 
ᓱᐴᕐᑐᕆᐊᖃᙱᓐᓂᕐᒧᑦ ᑎᑎᖅᑲᑦ. ᑲᑎᒪᑎᑦᑎᔪᐃᑦ ᐃᓱᒪᓕᐅᕆᕈᓘᔭᖃᑎᖃᓚᐅᕐᐳᑦ ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨᓂ ᖃᐅᔨᓇᓱᒃᖢᑎᒃ ᖃᓄᐃᓕᐅᕈᓐᓇᖕᒪᖔᖏᑦ ᓄᓇᓕᖕᓂᑦ 
ᐃᑲᔪᖅᑐᐃᓂᐊᕐᓗᑎᒃ ᐅᑯᓂ ᐱᒋᐊᖅᑕᐅᔪᓂᑦ. 
 
ᐊᕐᕌᒍᒥᑦ, ᓄᓇᕗᑦ ᒐᕙᒪᒃᑯᖏᑦᑕ ᑕᕝᕚᑭ ᑕᒫᓂ ᐃᓂᖃᙱᓚᖅ ᕙᐃᔅᐳᒃᖓᓂ ᓴᖅᑭᑦᑎᖃᑦᑕᓚᐅᕐᐳᑦ ᐱᓇᓱᐊᕈᓯᑕᒫᑦ 
ᐱᔾᔪᑎᖃᓗᐊᕐᖢᑎᒃ, ᐊᓯᖏᓐᓂᒡᓗ, ᒫᓐᓇ ᓱᐴᖅᑐᕐᓂᖕᒧᑦ ᒪᓕᒐᖏᓐᓂᑦ ᐊᒻᒪᓗ ᐃᑲᔪᖅᑎᒃᓴᑦ ᓄᖅᑲᕈᒪᔪᓄ 
ᐱᓗᐊᕈᒪᔪᓐᓃᕐᑐᓄᓪᓘᓐᓃᑦ. ᓱᐴᕐᑐᕐᕕᐅᔭᕆᐊᖃᙱᑦᑐᓂ ᓴᖅᑭᑦᑐᖃᓚᐅᕐᐳᑦ ᓴᖅᑭᑕᐅᓛᕐᖢᑎᒃ ᔮᓄᐊᕆ 2021−ᒥᑦ, 
ᑭᓯᐊᓂᓕ, ᑭᖑᕙᕆᐊᓚᐅᕐᑐᖅ ᓄᕙᒡᔪᐊᕐᓇᖅ-19 ᑭᒡᓕᖃᖅᑎᑕᐅᓂᖏᓐᓄᑦ.  
 
ᐃᓕᑉᐸᓪᓕᐊᑎᑕᐅᓪᓗᑎᒃᓗ ᐱᓕᒻᒪᒃᓴᕐᖢᑎᒃᓗ, ᑕᕝᕚᑭᓂ ᓂᐅᕕᕐᕕᑦ ᐊᑐᕐᑕᐅᑎᑕᐅᓂᖏᑦ ᐱᒻᒪᕆᐅᕗᖅ ᐃᓗᐊᓂ 
ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ. ᐊᕐᕌᒍᑕᒫᑦ, ᐊᕙᑎᒧᑦ 
ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᑐᕌᒐᖃᓲᖑᕗᑦ ᒪᕐᕉᖕᓂᒃ ᖃᐅᔨᓴᖅᐸᒃᓗᑎᒃ ᑕᕝᕚᑭᓂᑦ ᓂᐅᕕᐊᒃᓴᖃᓲᓂᑦ ᓄᓇᕗᒻᒥᑦ. 
ᐅᑯᐊ ᖃᐅᔨᓴᕐᓂᑦ ᐱᔾᔪᑎᖃᓗᐊᕐᑐᑦ ᐃᓕᑦᑎᕙᓪᓕᐊᑎᑦᑎᓂᖕᓂᑦ ᑕᐃᒫᒃᑕᐅᖅ ᐊᑐᕐᑕᐅᑎᑕᐅᓂᖏᓐᓂᑦ: ᐊᕙᑎᒧᑦ 
ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᓲᖑᕗᑦ ᓂᐅᕕᕐᕕᖕᓂᑦ ᐅᔾᔨᕈᓱᑦᑎᐊᕋᓗᐊᕆᐊᒃᓴᖏᓐᓂᑦ ᒪᓕᒐᓂᑦ 
ᐃᒻᒥᓄᑦ ᐊᒃᑐᐊᔪᑦ. ᐃᓕᓐᓂᐊᕐᑎᑦᑎᓂᖅ ᐃᓚᒋᔭᐅᒻᒪᕆᐊᓗᒃᐳᖅ ᒪᓕᒃᑎᑦᑎᓂᖕᓂᑦ. ᐃᓚᖓᒍᑦ, ᐊᓯᔾᔨᕐᑕᑦ ᒪᓕᒐᖕᓂᑦ 
ᐊᓯᔾᔨᖅᐸᓪᓕᐊᕙᖕᓂᖏᓪᓗᑦ ᑕᕝᕚᑭᓂᑦ ᓂᐅᕕᐊᒃᓴᖃᓲᑦ ᑐᑭᓯᓂᕐᓗᒃᑕᐅᔪᓐᓇᑐᐃᓐᓇᕆᐊᓕᒃ. ᐃᓚᖓᒍᓪᓗ, 
ᐊᑐᓕᕐᓗᒍ ᐱᓕᕆᐊᖑᔪᖅ ᐃᓕᓐᓂᐊᕐᑎᑦᑎᔨᒧᑦ ᒪᓕᒃᑎᑦᑎᔨᐅᔪᓂᑦ, ᐊᕙᑎᒧᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ 
ᐱᓕᕆᖃᑎᒌᖕᓂᖃᑦᑎᐊᓲᖑᕗᑦ ᓂᐅᕕᕐᕕᖕᓂᑦ, ᒪᓕᒍᒪᑦᑎᐊᕈᑕᐅᕙᒃᖢᑎᒃ. 
 
ᐊᕐᕌᒍᒥ 2020/21, ᐊᕙᑎᒧᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ 81−ᓂᑦ ᖃᐅᔨᓴᓚᐅᕐᑐᑦ 61−ᓂ ᐊᔾᔨᐅᙱᑦᑐᓂᑦ 
ᓂᐅᕕᕐᕕᖕᓂᑦ ᑖᒃᑯᓇᙵᑦ 92 ᑎᐹᒃᓂ ᓂᐅᕕᐊᒃᓴᖃᓲᑦ ᓄᓇᕗᒻᒥᑦ (20 ᓂᐅᕕᕐᕕᑦ ᒪᕐᕈᐃᕐᖢᑎᒃ ᐅᐸᒃᑕᐅᓚᐅᕐᑐᑦ). 
2019/20 ᐊᕐᕌᒍᐊᓂᑦ, ᐊᕙᑎᒧᑦ ᐋᓐᓂᐊᖃᖕᓇᙱᑦᑐᓕᕆᔨᑦ ᖃᐅᔨᓴᓚᐅᕐᐳᑦ 118−ᖏᕐᓱᕐᖢᑎᒃ 67 ᓂᐅᕕᕐᕕᖕᓂᑦ. 
ᐳᓴᓐᑎᑎᒍ ᓂᐅᕕᕐᕕᑦ ᒪᕐᕈᐃᖅᖢᑎᒃ ᖃᐅᔨᓴᖅᑕᑦ ᐊᒃᐸᖅᐹᓪᓕᕐᒪᔪᒻᒪᕆᑦ ᓄᕙᒡᔪᐊᕐᓇᖅ-19−ᒧᑦ 
ᐊᐅᓪᓚᕆᐊᖃᙱᓐᓂᖕᒧᓪᓗ ᑭᒡᓕᖃᖅᑎᑕᐅᓂᖏᓐᓄᑦ.  
 
ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓇᓗᓇᐃᕐᓯᓚᐅᕐᑐᑦ ᐃᓚᖏᑦ ᓂᐅᕕᕐᕕᑦ ᓄᓇᕗᒻᒥ ᓂᐅᕕᐊᒃᓴᖃᓚᐅᕐᒪᑕ ᓴᓇᓯᒪᔪᐃᑦ 
"ᑕᑯᓗᒍ ᐃᒃᐱᒋᓗᒍᓗ" ᑎᐹᒃᓂ ᓱᕐᕋᖕᓇᕐᑐᓂᓪᓗ, ᐱᔭᐅᔭᕆᐊᖃᙱᑦᑐᑦ ᑎᐹᒃ ᐊᐅᓚᑕᐅᓂᖓ 
ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖓᑎᒍ. ᑎᑎᕋᕐᕕᐅᓚᐅᕐᑐᑦ ᓂᐅᕕᕐᕕᑦ ᐲᔭᕐᑕᐅᖁᔭᐅᓪᓗᑎᒃ 
'ᐅᖁᒻᒥᐊᒐᑦ ᓱᐴᖅᑑᑎᑦ' ᐊᓯᖏᓪᓗ ᓱᕐᕋᖕᓇᖅᑐᑦ ᐅᖁᒻᒥᐊᒐᑦ ᖁᓕᕈᐊᓂᑦ. 
 

ᒫᓐᓇᒧᑦ ᑎᑭᖦᖢᒍ, ᐋᓐᓂᐊᖃᕐᓇᙱᑦᑐᓕᕆᔨᑦ ᑲᒪᓪᓗᐊᑕᖅᓯᒪᕗᑦ ᑕᕝᕚᑭᒧᑦ ᐊᐅᓚᑦᑎᔾᔪᑎᒋᓇᓱᒃᑕᖓᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ, ᓄᓇᓕᖕᓂ ᐱᓕᕆᐊᖑᑎᑕᐅᔪᓂᑦ, ᐊᒻᒪ ᐱᔨᑦᑎᕋᐅᑎᓂᑦ. ᑭᓯᐊᓂᓕ, ᑖᒃᑯᐊ ᑎᐹᒃᒧ 
ᓱᕐᕋᖕᓇᖅᑐᓄᓪᓗ ᐱᓕᕆᐊᑦ ᕿᒥᕐᕈᔪᑦ ᓇᓖᕌᒐᒃᓴᓂ ᒪᓕᒃᑕᐅᑎᑦᑎᓂᕐᓴᐅᓇᔭᕐᑐᑦ, ᑐᒃᓯᕌᖑᓚᐅᕐᑐᑦ 
ᑐᓴᕋᓱᒃᑎᓪᓗᒋᑦ. 
 
ᐱᐊᓂᒍᑎᒋᓗᒍ 
ᐃᓕᑦᑎᑎᑦᑎᕙᓪᓕᐊᓂ ᐊᑑᑎᓕᖕᓂᓪᓗ ᐱᓕᕆᐊᖑᓂᖓ ᒪᓕᒃᑕᐅᑎᑕᐅᓂᖓᓗ ᑎᐹᒃ ᐊᐅᓚᑕᐅᓂᖓ 
ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᖅ ᒪᓕᒃᑕᐅᔭᕆᐊᓕᓪᓗ ᐱᕐᔪᐊᖑᓪᓗᑎᑦ ᐃᓚᒋᔭᐅᔪᑦ 
ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐱᓕᕆᐊᖏᓐᓂ ᑎᐹᒃᒧ ᐋᓐᓂᖅᑎᕆᔭᐅᓗᐊᖁᓇᒋ ᓄᓇᕗᒻᒥᑦ. 2020/21−ᒥᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᓚᐅᕐᐳᑦ ᐃᓕᑦᑎᕚᓪᓕᕐᑎᑦᑎᓪᓗᑎᒃ ᑭᒃᑯᑐᐃᓐᓇᕐᓂ ᐱᖃᖃᑕᐅᔪᓂᓪᓗ 

ᐱᓕᒻᒪᒃᓴᐃᓪᓗᑎᒃᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᓱᐴᕐᑐᕐᓂᖕᒧᑦ ᒪᓕᒐᕐᓂᑦ 
ᐱᓕᕆᐊᖃᐃᓐᓇᕐᖢᑎᒃᓗ ᓄᑖᒥ ᒪᓕᒐᒃᓴᒥ ᐃᑲᔫᑕᐅᓇᓱᒃᑐᖅ ᖃᓄᐃᙱᑦᑎᐊᕐᓂᖏᑦ ᓄᓇᕗᒻᒥᐅᑦ ᐊᑯᓂᐅᔪᒧᑦ. 
 
ᑎᑭᑕᐅᓇᓱᐊᖅᑐᖅ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ ᑭᓱᓕᕆᕝᕖᑦ ᐱᖁᔭᒧᑦ ᓴᐳᑎᓂᐊᕐᓗᒋᑦ 
ᑭᒃᑯᑐᐃᓐᓇᐃᑦ ᐳᔪᕐᒥᑦ, ᒪᒃᑯᒃᑐᑦ ᐊᑐᕐᑕᐃᓕᑎᓪᓗᒋ ᑕᕝᕚᑭᒧᑦ ᓱᐴᕐᑐᕐᓂᖕᒥᓪᓗ, ᓈᒻᒪᒍᓐᓃᕐᑎᓪᓗᒍ 
ᑕᕝᕚᑭᑐᖃᑦᑕᕐᓂᖅ ᓴᖅᑭᔮᖅᑎᑕᐅᓗᐊᙱᓪᓗᑎᒃᓗ, ᒪᓕᒐᓕᐅᕆᔭᐅᓗᑎᒃᓗ ᓴᖅᑭᑉᐸᓪᓕᐊᓗ ᓲᕐᓗ ᓂᐅᖅᑐᒐᐃᑦ. 
ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᐃᓐᓇᕐᑐᑦ ᐱᕚᓪᓕᕐᑎᓐᓂᐊᕐᓗᒋᑦ ᑎᐹᒃ ᐊᐅᓚᑕᐅᓂᖓ ᓱᐴᖅᑐᕐᕕᐅᒋᐊᖃᙱᑦᑐᓪᓗ 
ᑭᓱᓕᕆᕝᕖᑦ ᐱᖁᔭᐅ ᑎᑭᓐᓇᓱᐊᕐᑕᖏ ᐊᒻᒪᓗ ᑎᐹᒃᒧ ᐋᓐᓂᐊᕈᑎᖃᓗᐊᕈᓐᓃᕐᑎᓪᓗᒋᑦ ᓄᓇᕗᒻᒥᐅᓕᒫᑦ.  

